5.1.	Միացյալ Թագավորության հանցավորության դեմ պայքարի ազգային գործակալության ցերեկային օպերացիա
Հարի Գոլդը հաստատում է, որ իրենք իրականացնում են Cryp70n1c անվանմամբ օպերացիան՝ հայտնի հաքերների խմբի հետաքննության նպատակով:
Երկամյա հետաքննությունն իրականացվում է մի շարք երկրներում՝ գաղտնի գործակալի ներգրավմամբ, որը բացահայտել է այդ խումբը եւ դրա հետ կապված երկու այլ հաքերային խմբեր, որոնք զգալի վնաս են հասցնում երկրներին եւ դրանց բիզնեսներին. օպերացիայի այս տեսակը «Հույժ գաղտնի» է եւ ենթակա չէ հետագա հրապարակման:
Հանցավորության դեմ պայքարի ազգային գործակալությունը ցանկանում է աջակցել Վրաստանին, սակայն նախ եւ առաջ ցանկանում է հավաստիանալ, որ տրամադրվող հետախուզական գործողությունները գաղտնի կպահվեն եւ մուտք չեն գործի հանրային տիրույթ: Նրանք նաեւ ցանկանում են այս նպատակով ստեղծել համատեղ հետաքննական թիմ:
Հանցավորության դեմ պայքարի ազգային գործակալությունը տեղեկացվել է, որ այս շաբաթ կասկածյալներից երկուսը հայտնաբերվել են Հորդանանում. ենթադրվում է, որ կասկածյալներից մեկն այսօր ուղեւորվում է դեպի Թուրքիա, իսկ մյուսի ուղղությունը հայտնի չէ:
Cryp70n1c խմբի առաջնորդն ունի միայն կարդալու համար նախատեսված էլեկտրոնային փոստի հաշիվ՝ thawabsakhrmaroun@teleworm.us., ենթադրվում է, որ նա Մարուն անունով Կիպրոսի քաղաքացի է:
Մարունը չափազանց գիտակ է ՏՏ ոլորտում. նա օգտագործում է գաղտնագրում եւ չափազանց զգուշավոր է իրավապահ մարմինների հարցում:
Որո՞նք են ձեր տարբերակները:
Ի՞նչ երաշխիքներ կարող եք տրամադրել:
Ո՞րն է ձեր ռազմավարությունը:
